Forex ni kigezo madhubuti cha kubadilishana sarafu za
nchi tofauti chenye usawa na uhalali kuliko vyote
vilivyopita; yaani kigezo cha dhahabu, pamoja na kile
cha dola za Kimarekani. Uhalali wa foreksi unatokana
na kutawaliwa na nguvu ya soko; yaani upatikanaji na
uhitajikaji wa sarafu ya nchi fulani. Kwa kuwa sasa
pesa za nchi ni bidhaa kama zilivyo bidhaa zingine,
basi upatikanaji na uhitajikaji wake ndio huamua
thamani yake au bei yake sokoni. Ingawa benki kuu za
nchi moja moja zina mamlaka ya kuratibu upatikanaji
na uhitajikaji wa sarafu zake; katika foreksi hakuna
nchi yenye uwezo wa kuvutia soko la fedha kwake kwa
Nnjia zisizo halali kiuchumi. Kizuri chajiuza ...

Katika soko la dunia la fedha viwango vya kubadilisha
sarafu ya nchi moja dhidi ya nyingine ndiyo bei ya
sarafu hiyo, kama bidhaa. Wafanyabiashara wa foreksi
wanachochea uchumi wa nchi moja moja pamoja na
uchumi wa dunia kiujumla kwa kuwekeza fedha zao
katika soko la dunia la fedha; ambalo ndilo msingi
mkuu wa biashara ya kimataifa. Nao hupata faida
kubwa sana kuliko katika biashara zingine zozote.

Kama kuna mtu amefanya biashara ya foreksi pasipo
mafanikio, basi hakuna wa kumlaumu, isipokuwa
mbinu na njia zake duni za kulichambua soko na kujua
mwelekeo wake. Foreksi sio kubeti na wala sio michezo
ya kubahatisha. Ni biashara halali ya kununua na
kuuza fedha kwa njia ya mtandao.

Foreksi huziletea pesa za kigeni nchi ambazo watu
wake wanafanya biashara hii. Wanaforeksi wanatumia
mitaji yao kununua fedha za kigeni kutoka katika soko
la dunia na kuzileta nchini mwao. Hata kama
wanapokea malipo yao yakiwa yamebadilishwa kuwa
katika shilingi za Kitanzania, mabenki au mawakala
wao wanakuwa wamepokea fedha hizo zikiwa za
kigeni. Ndiyo maana hata mabenki yanaajiri watu wa
kuyafanyia biashara ya foreksi kwa lengo la kujionge-
zea fedha za kigeni.

